                                                    Қырҭтәыла азакәан 

                            Амикрофинанстә организациақәа ирызкны 
                          (2024 шықәса лаҵарамза 1 аҭагылазаашьала)


  Ахәҭаҷ 1. Азакәан ахықәкы 
  Абри азакәан ахықәоуп Қырҭтәыла аҟны аус зуа амикрофинанстә организациақәа рыуранагӡара азинтә рымҩақәҵара, урҭ рырҿиаразы еиӷьу аҭагылазаашьа арҿиара.

  Ахәҭаҷ 2. Азакәанаҿ ихархәоу атерминқәа алыркаара рзура 
  1. Абри азакәанаҿ ихархәоу атерминқәа ирымоуп анаҩстәи аҵакы:
  а) амикролизинг - ализинг, зыхәԥса иҳәаақәҵахо амикрокредиттә ишьақәыргылоу ахәала
  б) арегистрациа - Қырҭтәыла азакәанԥҵара иашьашәаланы иаԥҵоу аиуристтә хаҿы хатәгәаԥхарала ирегистрациа Қырҭтәыла амилаҭтә банкаҿ;
  г) (иалхуп);
  д) акрызҵазкуа ахәҭа - ахаҿы ма еицны аус зуа апартниорцәа/акционерцәа ргәыԥ ишиашоу рхатәраҿы иҟоу амикрофинанстә организациа анапы иаку акапитал ма иаарԥшу акапитал ма абжьы азин змоу ахәҭаа/акциақәа 10% еиҳаны ахәҭаа ма ахаҿы ма еицны аус зуа апартниорцәа/акционерцәа ргәыԥ ала амикрофинанстә организациа акрызҵазкуа анырра азура алшара, акапиталаҿ ма абжьы азин змоу ахәҭааҿ/акциақәа рҿы ахәҭаа ахыԥхьаӡара иамыхәаԥшыкәа;
  е) амикрофинанстә организациа администратор - ахылаԥшратә ахеилак, адиректорат алахәыла, ма даҽа хаҿқәак, иарбанқәоу ишиашоу измоу амикрофинанстә организациа ауранагӡарақәа рыпланшьҭыхра, рнапхгара ма рконтроль азинмчра, аҭакԥхықәра. Иашьашәалоу апозициақәа реиқәыԥхьаӡа ишьақәнарӷәӷәоит амикрофинанстә организациа ахылаԥшратә ахеилак;
  в) абенефициар ампыҵакҩы - ахаҿы, дарбану азакәан ма аилаӡара иашьаҭакны изоуа аԥара ма даҽа феидак, дарбану абри афеида даҽа хаҿык инапы анҵара ауалԥшьа здым, мацара абенефициар ампыҵакҩы инаплактәым (икоммерциатәым) ахықәкқәарзы иаԥҵоу аиуристтә хаҿы иакәзар ма ампыҵакҩы аиуристтә хаҿы димамзар акрызҵазкуа ахәҭаа ампыҵакҩы ахаҿы - уи анапхгаратә орган алахәыла;
  з) еицны аус зуа апартниорцәа/акционерцәа ргәыԥ - еизааигәоу ауацәа реимадара (актәи аишьҭагыларатә, аҩбатәи аишьҭагыларатә аҭынхацәа) змоу апартниорцәа/акционерцәа ргәыԥ, ма апартниорцәа/акционерцәа, иарбанқәоу дара-дара, амикрофинанстә организациа ада, даҽа акоммерциатә интересқәа рылагьы еимадоу;
  ҭ) ахылаԥшратә капитал - акапитал ахкы, иарбану амикрофинанстә организациа иарҿиоу амикрофинанстә организациа ауранагӡара анагӡаразы, уззыԥшу ма уззыԥшым афинанстә ацәыӡ/азарал анеитралтәра азы, еиуеиҧшым ахкқәа змоу арискқәа рҟынтә ахьчаразы;
  и) иаарԥшу акапитал - амикрофинанстә организациа апартниорцәа/акционерцәа рыла иԥҵәоу, амикрофинанстә организациа астатутла иазгәаҭоу акапитал;
  к) унапы иаку акапитал - унапы иаку акапитал афактла ихарҭәаау ахәҭа;
  л) еимадоу ахаҿы - амикрофинанстә организациа администратор, апартниор/акционер, урҭ рыҟны убри аҩыза аиуаратә аимадара змоу ахаҿы, дарбану, Қырҭтәыла атәылауаҩратә кодекс иашьашәаланы, актәи ма аҩбатәи аишьҭагыларатә азакәанла аҭынхара, ма урҭ рыҟны аустә интересқәа рыла еимадоу ахаҿы.
  2. Абри азакәанаҿ ихархәоу даҽа атерминқәа ирымоуп Қырҭтәыла азакәанԥҵаратә актқәа рыла ишьақәыргылоу аҵакы. 
  Қырҭтәыла 2008 шықәса хәажәкырамза 14 азакәан №5924 - ССМI, №7, 26.03.2008 ш., ахәҭаҷ 44
  Қырҭтәыла 2009 шықәса цәыббрамза 24 азакәан №1682 - ССМI, №29, 12.10.2009 ш., ахәҭаҷ 165
  Қырҭтәыла 2011 шықәса ԥхынҷкәынмза 20 азакәан №5528 - авебдаҟьа, 28.12.2011 ш.
  Қырҭтәыла 2015 шықәса цәыббрамза 3 азакәан №4198 - авебдаҟьа, 10.09.2015 ш.
  Қырҭтәыла 2017 шықәса хәажәкырамза 10 азакәан №442 - авебдаҟьа, 22.03.2017 ш.
  Қырҭтәыла 2017 шықәса ԥхынҷкәынмза 23 азакәан №1899 - авебдаҟьа, 11.01.2018 ш.
  Қырҭтәыла 2022 шықәса цәыббрамза 9 азакәан №1797 - авебдаҟьа, 23.09.2022 ш.
  Қырҭтәыла 2023 шықәса жәабранмза 22 азакәан №2604 - авебдаҟьа, 10.03.2023 ш.


  Ахәҭаҷ 3. Амикрофинанстә организациа 
  1. Амикрофинанстә организациа ауп аҭакԥхықәраз аԥкра змоу ауаажәларра ма ма акциатә ауаажәларра азинтә формала иаԥҵоу аиуристтә хаҿы, дарбану уи иҭахҳәага иашьаҭакны арегистрациа зызуу Қырҭтәыла амилаҭтә банк ала, иназыгӡоу абри азакәанла иазгәаҭоу ауранагӡара Қырҭтәыла амилаҭтә банк ахылаԥшрала. 
  2. Амикрофинанстә организациа азы ихымԥадатәиуп ахылаԥшратҽ ахеилак аԥҵара, изахьы ихархәахароуп акцитә ауаажәларра ахылаԥшратә ахеилак иазкны “Анаплакҩцәа ирызкны” Қырҭтәыла азакәанла ишьақәыргылоу аҵасқәа.
  3. Мацара амикрофинанстә организациоуп азинмчра змоу, ахатә афирматә ахьӡаҿ “Анаплакҩцәа ирызкны” Қырҭтәыла азакәанла иазгәаҭоу азгәаҭа ада иаланагалар атермин “Амикрофинанстә организациа” ма уи абревиатура “Мисо”. Амикрофинанстә организациа ала Қырҭтәыла азакәанԥҵарала ишьақәыргылоу анормақәа реилагара аарԥшраан Қырҭтәыла амилаҭтә банк азинмчра амоуп ахы ианархәар иашьашәалоу асанкциа Қырҭтәыла амилаҭтә банк ала ишьақәыргылоу аҵасла. 
  Қырҭтәыла 2008 шықәса хәажәкырамза 14 азакәан №5924 - ССМI, №7, 26.03.2008 ш., ахәҭаҷ 44
  Қырҭтәыла 2009 шықәса цәыббрамза 24 азакәан №1682 - ССМI, №29, 12.10.2009 ш., ахәҭаҷ 165
  Қырҭтәыла 2015 шықәса цәыббрамза 3 азакәан №4198 - авебдаҟьа, 10.09.2015 ш.
  Қырҭтәыла 2017 шықәса хәажәкырамза 10 азакәан №442 - авебдаҟьа, 22.03.2017 ш.
  Қырҭтәыла 2017 шықәса ԥхынҷкәынмза 23 азакәан №1899 - авебдаҟьа, 11.01.2018 ш.


  Ахәҭаҷ 4. Амикрофинанстә ауранагӡара 
  1. Амикрофинанстә организациа азинмчра амоуп инанагӡар мацара анаҩстәи ауранагӡара:
  а) аиуристтә, ауаҩытәыҩсатә хаҿқәа рзы амикро-аԥсахтәқәа, урҭ рыбжьара, ахархәаҩтә, аломбартә, аипотекатә, ирманшәалам, агәыԥтә, даҽа аԥсахтәқәа (акредитқәа) рыҭара; абри хықәкыла акредиттә ашәага акарта аҭыжьра;
  б) аинвестициа  аҳәынҭқарратә, ауаажәларратә ахә змоу абӷьыцқәа рыҭара;
  г) аԥаратә ашьҭымҭа анагӡара;
  д) аԥгаԥсатә агент ифункциа анагӡара;
  е) амикро-акредит ақәҵара иадҳәалоу аконсультациатә маҵзура анагӡара;
  в) аԥсахтәқәа (акредитқәа) раиура арезидент, ирезидентым аиуристтә, ауаҩытәыҩсатә хаҿқәа рҟынтәи;
  в¹) “Аԥсахтә система, аԥсахтә маҵура иазкны” Қырҭтәыла азакәан а-2-тәи ахәҭаҷ “ҳ⁸” апунктеиҵала иҳәаақәҵоу агент ифункциа анагӡара;
  в²) абри апункт”а” - “в¹” апунктеиҵақәа рыла иазгәаҭоу ауранагӡара анагӡаразы амал ақьырала аҭара;
  в³) Қырҭтәыла амилаҭтә банк азинтә актла ишьақәыргылоу аҵасла, иашьашәалоу аҭаххарақәа рырманшәалараан “Ашәахтә система, ашәахтә маҵура иазкны” Қырҭтәыла азакәан иашьашәаланы ашәара узырҟаҵоу амаҵура ма аҟәрышьҭаҵарҭа аинформациа азнеишьа амаҵура;
  з) аиуристтә хаҿқәа рыхәҭаақәа ма акциақәа рымпыҵакра, иарбанқәоу еизаку рхыԥхьаӡара абри амикрофинанстә организациа иҭыԥырку акапитал 15% еиҳамзароуп;
  ҭ) Қырҭтәыла азакәанԥҵарала иҳәаақәҵоу даҽа афинанстә маҵурақәа, аоперациақәа: амикролизинг, афакторинг, адериватив ашьҭаҵара, авалиута аԥсахра, аҭамаԥсықьқәа, аоблигациақәа рҭыжьра, ареализациа, аҿыхра, иара убас абри афинанстә маҵурақәа, аоперациақәа ирыдҳәалоу даҽа аоперациақәа;
  и) “Қырҭтәыла амилаҭтә банк иазкны” Қырҭтәыла аоргантә закәан иашьашәаланы даҽа хаҿык ихәарҭазы авиртуалтә актив амаҵзура анагӡара, хаҭала, аконвертациа иаҵанакуа авиртуалтә актив аиҭныԥсахлара (урҭ рыбжьара, ахамаҵзуратә акиоск ала) амилаҭтә ма атәым авалиутала, даҽа авиртуалтә активла ма афинанстә инструментла, анапы анҵара ма аконвертациа иаҵанакуа авиртуалтә актив ма уи ахархәаразы иахәҭоу аинструмент аҵәахра, иарбан авиртуалтә актив аконтроль алшара узҭоу, абри амаҵура анагӡаразы ихымԥадатәиу ацхырааратә ауранагӡара. 
  2. Амикрофинанстә организациа азинмчра амоуп инанагӡар абри азакәанла иазгәаҭоу ауранагӡара мацара Қырҭтәыла амилаҭтә банк ала уи, амикрофинанстә организациа еиԥш, арегистрациа ашьҭахь, зҵаси зыԥҟарақәеи иҳәаақәнаҵоит Қырҭтәыла амилаҭтә банк.
  2¹. Амикрофинанстә организациа азинмчра амоуп ауаажәларратә азин аиуристтә хаҿы - Қырҭтәыла аԥгаԥсатә аҳәынҭқарратә ахылаԥшратә усура ала иҳәаақәҵоу аҵасла инанагӡар абри ахәҭаҷ актәи апункт  “д” апунктеиҵала иазгәаҭоу аԥгаԥсатә агент ифункциа.
  3. Амикрофинанстә организациа азин амаӡам адепозитқәа раиура ауаҩытәыҩсатә еиԥш, убас аиуристтә хаҿқәа рҟынтәи.
  4. Қырҭтәыла амилаҭтә банк азинмчра амоуп амикрофинанстә иазышьақәнаргылар амаҵура анагӡараан ахархәаҩ изы ихымԥадатәиу аинформациа адгалара аҵас. 
  5. Қырҭтәыла амилаҭтә банк азинмчра амоуп амикрофинанстә организациа аҩыратә азгәаҭақәа рыла иазышьақәнаргылар аҭаххарақәа ма аԥкрақәа иконкрету ауранагӡара анагӡаразы. 
  Қырҭтәыла 2008 шықәса хәажәкырамза 14 азакәан №5924 - ССМI, №7, 26.03.2008 ш., ахәҭаҷ 44
  Қырҭтәыла 2009 шықәса цәыббрамза 24 азакәан №1682 - ССМI, №29, 12.10.2009 ш., ахәҭаҷ 165
  Қырҭтәыла 2013 шықәса хәажәкырамза 6 азакәан №263 - авебдаҟьа, 20.03.2013 ш.  
   Қырҭтәыла 2013 шықәса хәажәкырамза 20 азакәан №356 - авебдаҟьа, 04.04.2013 ш.  
   Қырҭтәыла тәыла 2015 шықәса цәыббрамза 3 азакәан №4198 - авебдаҟьа, 10.09.2015 ш.
  Қырҭтәыла 2017 шықәса хәажәкырамза 10 азакәан №442 - авебдаҟьа, 22.03.2017 ш.
  Қырҭтәыла 2017 шықәса ԥхынҷкәынмза 23 азакәан №1899 - авебдаҟьа, 11.01.2018 ш.
  Қырҭтәыла 2019 шықәса ԥхынҷкәынмза 20 азакәан №5685 - авебдаҟьа, 31.12.2019 ш.
  Қырҭтәыла 2021 шықәса нанҳәамза 2 азакәан №882 - авебдаҟьа, 04.08.2021 ш.
  Қырҭтәыла 2022 шықәса цәыббрамза 9 азакәан №1797 - авебдаҟьа, 23.09.2022 ш.
  Қырҭтәыла 2022 шықәса цәыббрамза 9 азакәан №1793 - авебдаҟьа, 23.09.2022 ш.
  Қырҭтәыла 2023 шықәса жәабранмза 22 азакәан №1803 - авебдаҟьа, 10.03.2023 ш.


  Ахәҭаҷ 5. Амикрокредит аконцепциа, ахыԥхьаӡара
  1. Амикрокредит ауп амикрофинанстә организациа ала акредиттә аиқәышаҳаҭрала иазгәаҭоу аҿҳәара, архынҳәра, ахәра, ахықәктәы аԥҟарақәа ирышьашәаланы аԥсахҩы ма аԥсахҩцәа ргәыԥ рнапы ианҵоу аԥара.
  2. Амикрофинанстә организациа ала иоужьу амикрокредит амаксималтә еизаку ахыԥхьаӡара аԥсахҩык изы еиҳамхароуп 100000 лари. 
  Қырҭтәыла 2017 шықәса ԥхынҷкәынмза 23 азакәан №1899 - авебдаҟьа, 11.01.2018 ш.


  Ахәҭаҷ 6. Амикрофинанстә организациа акапитал 
  1. Ахаҿы амикрофинанстә организациас ирегистрациаан уи инапы иаку акапитал аминималтә хыԥхьаӡара иҟамзароуп 1000000 лари еиҵаны. Инапы иаку акапитал мацара аԥаратә формала ихарҭәаазароуп. 
  2. Амикрофинанстә организациа иауалԥшьоуп ауранагӡара апериод зегь аҩныҵҟа иамырмаҷыр абри ахәҭаҷ актәи апунктла иазгәаҭоу унапы иаку акапитал аминималтә хыԥхьаӡара.
  3. Амикрофинанстә организациа акапитал мацара аԥаратә формала изҳароуп. 
  4. Қырҭтәыла амилаҭтә банк азинмчра амоуп амикрофинанстә организациа азинтә актла иазҳәаақәнаҵар ахылаԥшратә капитал ахыԥхьаӡара, аформаркра аҵас. 
  Қырҭтәыла 2017 шықәса ԥхынҷкәынмза 23 азакәан №1899 - авебдаҟьа, 11.01.2018 ш.


  Ахәҭаҷ 7. Ахәҭазааратә критериумқәа
  1. Амикрофинанстә организациа адиректор (адиректорцәа рхеилак алахәыла) иҟалаӡом убриаамҭазы дыҟазар иарбанызаалак акоммерциатә банк, амикробанк, абанк иатәым адепозиттә усбарҭа - акредиттә аимадара ма даҽа амикрофинанстә организациа апартниор (акционер) ма ахылаԥшратә ахеилак ма адиректорцәа рхеилак алахәыла.
  2. Ахаҿы азин имаӡам, амикрофинанстә организациа администраторыс дҟалар:
  а) уи далахәызҭгьы аоперациаҿ, иарбану афинанстә институт акрызҵазкуа ааха азҭаз, илазырҟәыз афинанстә институт адепозитарцәа ма даҽа акредиторцәа рзинқәа ма афинанстә институт ашәаралымшара ма акәатрахара зхылҿиааз;
  б) уи дыҟазҭгьы афинанстә институт администраторыс, уи иуранагӡара иалҵшәаны иарбоу афинанстә институт ашәара алшара амамкәа иҟалазар;
  г) уи инаимыгӡазар афинанстә уалԥшьа иарбанызаалак афинанстә институт азы;
  д) уи иус ӡбазар ихьанҭоу ма иалукаартә ихьанҭоу ацәгьауразы, атерроризм афинансыркразы ма изакәандоу ахашәала алегализациазы ма даҽа аекономикатә ацәгьауразы;
  е) уи имамзар иақәнагоу аҵара ма аԥышәа. 
  3. Амикрофинанстә организациа администратор азин имаӡам иҽалаирхәыр убри азҵаараз аӡбамҭа ашьҭыхраҿ, изахьы уи хаҭалатәи интерес имоу. 
  4. Ахаҿы азин имаӡам, дҟалар амикрофинанстә организациа акрызҵазкуа ахәҭаа ампыҵакҩыс ма абенефициар ампыҵакҩыс, уи иус ӡбазар ихьанҭоу ма иалукаартә ихьанҭоу ацәгьауразы, атерроризм афинансыркразы ма изакәандоу ахашәала алегализациазы ма даҽа аекономикатә ацәгьауразы. 
  4¹. Ахаҿы азин имаӡам, дҟалар амикрофинанстә организациа администраторыс, акрызҵазкуа ахәҭаа ампыҵакҩыс ма абенефициар ампыҵакҩыс, уи Қырҭтәыла амилаҭтә банк иамазар аинформациа, уи ишынаигӡоу изакәандоу ауранагӡара ма иуԥырхагоу ма ашәарҭара злоу анаплакҩытә политика. 
  5. Ахаҿы, дарбану згәы иҭоу иааихәар амикрофинанстә организациа акрызҵазкуа ахәҭаа убри хыԥхьаӡарала, абри амикрофинанстә организациа акапиталаҿ уи ма уи ибенефициар ампыҵакҩы (абенефициар ампыҵакҩцәа) ралахәра 10% ма 50% еиҳахартә еиԥш, иуалԥшьоуп Қырҭтәыла амилаҭтә банк иадигалар аҭахҳага, адокументациа абри ахәҭаҷ а-4-тәи ахәҭаҷ а-4-тәи апунктла ишьақәыргылоу аҭаххара аишьашәалара иазкны. 
 6. Қырҭтәыла амилаҭтә банк аҭахҳага еилнаргоит уи адгалара аҟынтә 15 акалендартә мшы аҿҳәара аҩныҵҟа, аинтерес змоу ахаҿы иашьашәалоу аоперациа анагӡараз ақәшаҳаҭра инаҭоит ма ишьақәырӷәӷәоу амапкра инаҭоит. 
  7. Аҭахҳага адгалара аҟынтә 15 акалендартә мшы аҿҳәара аҩныҵҟа Қырҭтәыла амилаҭтә банк ала аинтерес змоу ахаҿы аҭак имҭара автоматла иаанагоит иашьашәалоу аоперациа анагӡараз ақәшаҳаҭра аҭара. 
  8. Амикрофинанстә организациа акрызҵазкуа ахәҭаа аахәара иазкны аилаӡара иаԥыххоит, аинтерес змоу ахаҿы Қырҭтәыла амилаҭтә банк аҭахҳәага адимгалазар ма Қырҭтәыла амилаҭтә банк аҟынтә ишьақәырӷәӷәоу амапкра иоузар, аха усгьы иааихәазар амикрофинанстә организациа акрызҵазкуа ахәҭаа.
  9. Қырҭтәыла амилаҭтә банк азинмчра амоуп азинтә актла иҳәаақәнаҵар амикрофинанстә организациа администратор ихәшьараҭараз иацҵоу акритериумқәа.
  Қырҭтәыла 2011 шықәса ԥхынҷкәынмза 20 азакәан №5528 - авебдаҟьа, 28.12.2011 ш.
  Қырҭтәыла 2013 шықәса хәажәкырамза 6 азакәан №263 - авебдаҟьа, 20.03.2013 ш.   
  Қырҭтәыла тәыла 2015 шықәса цәыббрамза 3 азакәан №4198 - авебдаҟьа, 10.09.2015 ш.
  Қырҭтәыла 2017 шықәса хәажәкырамза 10 азакәан №442 - авебдаҟьа, 22.03.2017 ш.
  Қырҭтәыла 2017 шықәса ԥхынҷкәынмза 23 азакәан №1899 - авебдаҟьа, 11.01.2018 ш.
  Қырҭтәыла 2023 шықәса жәабранмза 22 азакәан №1803 - авебдаҟьа, 10.03.2023 ш.


  Ахәҭаҷ 8. Иақәнагоу апроцедурақәа, аудит, аҳасаббара, аҳасабырба 
  1. Амикрофинанстә организациа иауалԥшьоуп:
  а) имҩаԥнагар ихту афинанстә, ашәахтә аҳасабырба, иахьчар аартызааратә принцип;
  б) аус аднаулар, инанагӡар аҩныҵҟатәи аконтроль асистема, апроцедурақәа;
  г) есышықәса диԥхьар аудитор афинанстә аҳасабырбатә аудит амҩаԥгаразы Қырҭтәыла азакәанԥҵара иашьашәаланы;
  д) имҩаԥнагар ихту афинанстә аҳасабырба, ашәахтә ҳасабырба, аԥхықәра амазарц иарбоу аҳасабырбақәа аиашаразы, иара убас аинформациеи аҳасабырбақәеи инаӡаны радгаларазы, иахьчар аартызааратә принцип; Қырҭтәыла амилаҭтә банк иаднагалар афинанстә ҳасабырба. Аҳасаббара аҵас, аҳасабырба аформа, адгалара аҿҳәара иҳәаақәҵахоит Қырҭтәыла амилаҭтә банк азинтә актқәа рыла;
  е) Қырҭтәыла амилаҭтә банк иаднагалар афинанстә ҳасабырба. Аҳасабырба аформа, адгалара аҿҳәара иҳәаақәҵахоит Қырҭтәыла амилаҭтә банк анормативтә актла;
  в) аԥхықәра амазарц аҳасабырба аиашаразы, иара убас аинформациа, аҳасабырба инаӡаны адгаларазы;
  з) акалендартә есышықәса алгара аҟынтә иашьҭанеиуа ашықәс рашәарамза 15 аҟынӡа ахатә авебдаҟьаҿ ирыланарҵәар иаҳхысыз ашықәс ашықәстәи аудит зызуу афинанстә ҳасабырба, иарбану ирмазеихаз абухгалтертә аҳасаббара адунеижәларбжьаратәи астандартқәа рхеилак ала ишьақәырӷәӷәоу афинанстә ҳасабырбатә адунеижәларбжьаратәи стандартқәа (IFRS) иахәаԥшны, заудитгьы инагӡахаз аҳасаьеилыргаҩцәа адунеижәларбжьаратәи рфедерациа адунеижәларбжьаратәи аҳасаббара, ашәраргага стандартқәа рхеилак ала иҭыжьу аудиттә адунеижәларбжьаратәи стандартқәа (ISA) ирышьашәаланы;
  ҭ) инанагӡар “Ашәахтә зҵаарақәа рҿы административтә аицхыраара иазкны”  1988 шықәса жьырныҳәамза 25 аконвенциа аҩныҵҟа “Афинанстә аҟәрышьҭаҵарҭақәа ирызкны аинформациа автоматла аԥсахра иазкны” акомпетенттә агентрақәа ганрацәалатәи реиқәышаҳаҭрала (CRS MCAA) ма Қырҭтәылеи иашьашәалоу аиурисдикциеи рыбжьара афинанстә аҟәрышьҭаҵарҭақәа ирызкны аинформациа автоматла аԥсахра иазкны иашьашәалоу аиқәышаҳаҭрала иҳәаақәҵоу иақәнагоу апроцедурақәа иарбоу аиқәышаҳаҭрала иазгәаҭоу “Аҟәрышьҭаҵарҭақәа азеиԥш рыстандарт” иашьашәаланы, абри амикрофинанстә организациа абри аиқәышаҳаҭрала иҳәаақәҵоу аҳасабырбатә афинанстә институт акәза по. 
  2. Амикрофинанстә организациа абри ахәҭаҷла иазгәаҭоу афинанстә ҳасабырба еишьҭаргыланы ҩынтә иаднамгалар Қырҭтәыла амилаҭтә банк иара ала ишьақәыргылоу аформала, аамҭа-аамҭалара, Қырҭтәыла амилаҭтә банк азинмчра амоуп иқәнахыр амикрофинанстә организациа арегистрациа.
  3. Амикрофинанстә организациа иауалԥшьоуп 6 шықәса рыҩныҵҟа иаҵәахыр анаҩстәи адокументациа:
  а) аҳасабеилыргаратә шәҟәқәа, аинвестициатә азлаҟанҵара, абаланс, иара убас урҭ реилыркааразы ихымԥадатәиу аинструкциақәа, даҽа аорганизациатә документқәа;
  б) аҳасабеилыргаратә шәҟәы аҟны аҭаҩымҭа шьақәзырӷәӷәоу аҳасабеилыргаратә документқәа. 
  Қырҭтәыла 2008 шықәса хәажәкырамза 14 азакәан №5924 - ССМI, №7, 26.03.2008 ш., ахәҭаҷ 44
  Қырҭтәыла 2009 шықәса цәыббрамза 24 азакәан №1682 - ССМI, №29, 12.10.2009 ш., ахәҭаҷ 165  
   Қырҭтәыла тәыла 2015 шықәса цәыббрамза 3 азакәан №4198 - авебдаҟьа, 10.09.2015 ш.
  Қырҭтәыла 2017 шықәса хәажәкырамза 10 азакәан №442 - авебдаҟьа, 22.03.2017 ш.
  Қырҭтәыла 2017 шықәса ԥхынҷкәынмза 23 азакәан №1899 - авебдаҟьа, 11.01.2018 ш.
  Қырҭтәыла 2022 шықәса жьҭаарамза 30 азакәан №2145 - авебдаҟьа, 15.12.2022 ш.
  Қырҭтәыла 2023 шықәса жәабранмза 22 азакәан №1803 - авебдаҟьа, 10.03.2023 ш.


  Ахәҭаҷ 9. Амикроаԥсахтә аҭара аԥҟарақәа
  1. Амикроаԥсахтә аҭара иазкны амикрофинанстә организациеи аԥсахҩи рыбжьара ишьҭаҵахоит аҩыратә акредиттә аиқәышаҳаҭра абри азакәани Қырҭтәыла атәылауаҩратә кодекси иашьашәаланы.
  2. Абри ахәҭаҷла иазгәаҭоу аԥсахтә иҟалар алшоит иҟазар агәыԥтә ма аиндивидуалтә, ирманшәалоу ма абланктә. Амикроаԥсахтә аҭара аҵасқәеи аԥҟарақәеи ишьақәнаргылоит амикрофинанстә организациа.
  3. Апроценттә азыԥҵәа ахыԥхьаӡара, акомиссиатә аџьаԥса, амаҵуратә  ашәатәы ишьақәнаргылоит амикрофинанстә организациа.
  4. Амикрофинанстә организациа иалшоит инанагӡар аконтроль аԥсахҩы ила акредит ахархәара ахықәкы азы, мацара аԥсахҩы иуалԥшьоуп амикрофинанстә организациа иарманшәалар убри аҩыза аконтроль анагӡара алшарала. Аԥсахҩы инаимыгӡар акредит хықәкыла ахархәара ауалԥшьа, амикрофинанстә организациа азин амоуп мап акыр акредит аҭара иазкны аиқәышаҳаҭра анагӡараз иоужьу акредит ахәҭаҿы, адҵа ҟанаҵар акредиттә иоужьу ахәҭа аҿҳәараанӡа ахҩара. 
  5. Қырҭтәыла амилаҭтә банк азинмчра амоуп амикрофинанстә организациа иазԥнаҵәар уи ала иоужьу амикроаԥсахтәқәа ррефинансыркра ма ахатә харџьқәа рыла ахҩара иалҵшәаны заа ахҩара акомиссионтә аԥҟарақәа, аҳәаатә хыԥхьаӡара. 
  Қырҭтәыла 2013 шықәса хәажәкырамза 6 азакәан №263 - авебдаҟьа, 20.03.2013 ш.
  Қырҭтәыла тәыла 2015 шықәса цәыббрамза 3 азакәан №4198 - авебдаҟьа, 10.09.2015 ш.
  Қырҭтәыла 2017 шықәса хәажәкырамза 10 азакәан №442 - авебдаҟьа, 22.03.2017 ш.


  Ахәҭаҷ 9¹. Аилагарақәа, асанкциақәа
  1. Қырҭтәыла амилаҭтә банк азинмчра амоуп амикрофинанстә организациа ма амикрофинанстә организациа администратор иахь ахы ианархәар абри ахәҭаҷ а-2-тәи апунктла иҳәаақәҵоу асанкциақәа, амикрофинанстә организациа ма амикрофинанстә организациа администратор:
  а) еилаигазар абри азакәан аԥҟаԥҵақәа руакы ма Қырҭтәыла амилаҭтә банк иарбанызаалак аԥҟаԥҵа, аҵас, ақәҵара, аҭаххара ма аҩыратә азгәаҭа ма Қырҭтәыла амилаҭтә банк ала ишьақәыргылоу аԥкра;
  б) еилаигазар иарбанызаалак аԥҟара ма аԥкра, иарбану изцу амикрофинанстә организациа арегистрациа ма изцу Қырҭтәыла амилаҭтә банк иашьашәалоу аԥҟапҵа;
  г) еилаигазар аҳасабырба адгалара аҿҳәара ма иадигалазар ииашам аҳасабырба ма даҽа ииашам информациа;
  д) еилаигазар “Аԥара аршкәакәара, атерроризм афинансыркра аҿахҵәара ацхраара иазкны” Қырҭтәыла азакәан ма уи иашьаҭакны иҭыжьу анормативтә акт аҭаххарақәа;
  е) еилаигазар аԥсахтә аҭара ма ахашәалақәа ралагалара иадҳәаланы Қырҭтәыла азакәанԥҵарала ишьақәыргылоу аҭаххарақәа;
  в) инаигӡазар ма инаигӡозар иуԥырхагоу ма ашәарҭара злоу анаплакҩытә практика. 
  2. Абри ахәҭаҷ актәи апунктла иҳәаақәҵоу аилагара аарԥшраан Қырҭтәыла амилаҭтә банк азин амоуп, еишьҭаргыланы, мацара аилагара, иҟалараны иҟоу ариск абааԥсызаара иалҵшәаны - еишьҭаргыламкәа ахы ианархәар анаҩстәи асанкциақәа:
  а) амикрофинанстә организациахь иашьҭыр аҩыратә агәҽанҵара;
  б) ишьақәнаргылар ҷыдалатәи аусмҩаԥгатәқәа ма иоунажьыр аинструкциа (азгәаҭа) аҳәарала, амикрофинанстә организациа иаҟәыҵырц, анаҩс инанамыгӡар аилагара, Қырҭтәыла амилаҭтә банк ала иҳәаақәҵоу аҿҳәара аҩныҵҟа ишьҭнахыр аилагара ақәырӡразы ихымԥадатәиу анагӡатәқәа;
  г) амикрофинанстә организациа ма амикрофинанстә организациа администратор иқәнаҵар аԥаратә ахараԥса Қырҭтәыла амилаҭтә банк ала ишьақәыргылоу аҵасла, ахыԥхьаӡарала;
  д) амикрофинанстә организациа администратор изааннакылар анапаҵаҩра азинмчра, адҵа ҟанаҵар уи амаҵура аҟынтә аамҭала иамхраз ма амаҵура аҟынтә ихы ақәиҭтәраз;
  е) амикрофинанстә организациа иазааннакылар ма аԥкра рынаҭар активқәа рызҳара, аԥаратә хашәалақәа ралагалара; амикрофинанстә организациа азин анамҭар ахашәала аихшараз, адивидендқәа ралаҵараз, рыҭара, аџьаус аџьаԥса азырҳара, апремиақәа, даҽа, еиԥшу аџьаԥса аҭараз;
  в) иазааннакылар ма аԥкра рынаҭар иарбанызаалак атиптә аоперациақәа;
  з) амикрофинанстә организациа иазықәнахыр арегистрациа. 
  3. Абри ахәҭаҷ иашьашәаланы иԥҵәоу аԥаратә ахараԥса Қырҭтәыла аҳәынҭқарратә биуџьетахь ицоит. 
  Қырҭтәыла 2017 шықәса ԥхынҷкәынмза 23 азакәан №1899 - авебдаҟьа, 11.01.2018 ш.
  Қырҭтәыла 2019 шықәса жьҭаарамза 30 азакәан №5234 - авебдаҟьа, 30.10.2019 ш.


   Ахәҭаҷ 10. Аинформациа аконфиденциалра 
  1. Амикрофинанстә организациа иауалԥшьоуп иахьчар аинформациа аконфиденциалра. Аинформациа иҟалар алшоит иаиур мацара ашәахтә орган Қырҭтәыла административтә апроцесстә кодексла иазгәаҭоу аӡбамҭа, “Америкатәи Еидҵоу Аштатқәа реиҳабыреи Қырҭтәыла аиҳабыреи рыбжьара адунеижәларбжьаратәи ашәахтә уалԥшьақәа рынагӡара аиӷьтәра, атәым тәылатә аҟәрышьҭаҵарҭа ашәахтә аишьашәаларатә акт (FATCA) анагӡара иахықәкны” аиқәышаҳаҭра, “Ашәахтә зҵаарақәа рҿы административтә аицхыраара иазкны” 1988 шықәса жьырныҳәамза 25 аконвенциа аҩныҵҟа “Афинанстә аҳасабырба иазкны аинформациа автоматла аԥсахра иазкны” акомпетенттә агентрақәа ганрацәалатәи реиқәышаҳаҭра (CRS MCAA) ма Қырҭтәылеи иашьашәалоу аиурисдикциеи рыбжьара афинанстә аҳасабырба иазкны аинформациа автоматла аԥсахра иазкны иашьашәалоу аиқәышаҳаҭра иашьаҭакны.
  2. Амикрофинанстә организациаҿ аԥсахҩы изкны иҟоу аинформациа (аинформациа иарбанызаалак аилаӡара, инагӡоу аоперациа, иҟоу ауалқәха ма ацәынха иазкны) иҟалар алшоит ироур мацара иашьашәалоу аилаӡаратә ганқәа, урҭ азинмчра змоу рхаҭарнакцәа, Қырҭтәыла амилаҭтә банк, “Қырҭтәыла амилаҭтә банк иазкны” Қырҭтәыла аоргантә закәанла иазгәаҭоу Қырҭтәыла амилаҭтә банк аҟны иҟоу аимакқәа еилзыргоу акомиссиа, Қырҭтәыла азакәанԥҵарала иҳәаақәҵоу аҭагылазаашьақәа раан - Қырҭтәыла афинанстә мониторингтә усура, мацара “Аперсоналтә дыррақәа рыхьчара иазкны” Қырҭтәыла азакәанла иазгәаҭоу агәаҭара анагӡараан - аперсоналтә дыррақәа рыхьчаратә усура. Даҽа хаҿқәак аԥсахҩы изкны иарбанызаалак аинформациа мацара Қырҭтәыла иашьашәалоу аӡбамҭа ма аԥсахҩы заа иҩыратә ақәшаҳаҭра иашьаҭакны ироуеит. 
  3. Аӡбарҭа, аусеилыргаратә, ашәахтә органқәа азин рымаӡам аӡбарҭа ала иашьашәалоу аӡбамҭа ашьҭыхраанӡа аинформациа даҽа органк (амассатә информациатә усура алакны) анапы анҵара, иаартны ахархәара, абри ахәҭаҷ актәи апунктла иазгәаҭоу аҭагылазаашьа ада, аинформациа анапы иананҵахоу “Америкатәи Еидҵоу Аштатқәа реиҳабыреи Қырҭтәыла аиҳабыреи рыбжьара адунеижәларбжьаратәи ашәахтә уалԥшьақәа рынагӡара аиӷьтәра, атәым тәылатә аҟәрышьҭаҵарҭа ашәахтә аишьашәаларатә акт (FATCA) анагӡара иахықәкны” аиқәышаҳаҭра, “Ашәахтә зҵаарақәа рҿы административтә аицхыраара иазкны” 1988 шықәса жьырныҳәамза 25 аконвенциа аҩныҵҟа “Афинанстә аҟәрышьҭаҵарҭақәа ирызкны аинформациа автоматла аԥсахра иазкны” акомпетенттә агентрақәа ганрацәалатәи реиқәышаҳаҭра (CRS MCAA) ма Қырҭтәылеи иашьашәалоу аиурисдикциеи рыбжьара афинанстә аҟәрышьҭаҵарҭақәа ирызкны аинформациа автоматла аԥсахра иазкны иашьашәалоу аиқәышаҳаҭра иашьаҭакны.
  Қырҭтәыла 2008 шықәса хәажәкырамза 14 азакәан №5924 - ССМI, №7, 26.03.2008 ш., ахәҭаҷ 44
  Қырҭтәыла 2009 шықәса цәыббрамза 24 азакәан №1682 - ССМI, №29, 12.10.2009 ш., ахәҭаҷ 165  
  Қырҭтәыла тәыла 2015 шықәса цәыббрамза 3 азакәан №4198 - авебдаҟьа, 10.09.2015 ш.
  Қырҭтәыла тәыла 2015 шықәса жьҭаарамза 28 азакәан №4465 - авебдаҟьа, 11.11.2015 ш.
  Қырҭтәыла 2017 шықәса хәажәкырамза 10 азакәан №442 - авебдаҟьа, 22.03.2017 ш.
  Қырҭтәыла 2017 шықәса ԥхынҷкәынмза 23 азакәан №1899 - авебдаҟьа, 11.01.2018 ш.
  Қырҭтәыла 2018 шықәса ԥхынгәымза 21 азакәан №3295 - авебдаҟьа, 09.08.2018 ш.
  Қырҭтәыла 2018 шықәса ԥхынҷкәынмза 27 азакәан №4249 - авебдаҟьа, 29.12.2018 ш.
  Қырҭтәыла 2019 шықәса лаҵарамза 8 азакәан №4594 - авебдаҟьа, 08.05.2019 ш.
  Қырҭтәыла 2021 шықәса ԥхынҷкәынмза 30 азакәан №1333 - авебдаҟьа, 13.01.2022 ш.
  Қырҭтәыла 2022 шықәса цәыббрамза 9 азакәан №1797 - авебдаҟьа, 23.09.2022 ш.
  Қырҭтәыла 2022 шықәса жьҭаарамза 30 азакәан №2145 - авебдаҟьа, 15.12.2022 ш.


  Ахәҭаҷ 10¹. Амикрофинанстә организациа аликвидациа 
  1. Амикрофинанстә организациа арегистрациа ақәхраан (абри азакәан 10² ахәҭаҷла иазгәаҭоу аҭагылазаашьа ада) иҟалоит амикрофинанстә организациа аликвидациа. Амикрофинанстә организациа аликвидатор ифункциақәа наигӡоит Қырҭтәыла амилаҭтә банк ала иаҭоу ахаҿы. Амикрофинанстә организациа аликвидациа апроцесс ишаалагазҵәҟьа иӡбахоит адцаларалатә анагӡара. 
  2. Амикрофинанстә организациа аликвидациа иҟалоит Қырҭтәыла амилаҭтә банк азинтә актла иҳәаақәҵоу аҵас иашьашәаланы. 
  3. Амикрофинанстә организациа аликвидатор иуалԥшьа идуп  Қырҭтәыла амилаҭтә банк аҿаԥхьа, Қырҭтәыла амилаҭтә банк ала ишьақәыргылоу аҵасла.
  4. Амикрофинанстә организациа аликвидатор азинмчра имоуп амикрофинанстә организациа активқәа ауаажәларратә аукционаҿ иҭиир ма Қырҭтәыла амилаҭтә банк аҟны аиқәышаҳаҭрала иалихыр урҭ рреализациа даҽа формак, иара убас иарбоу активқәа рзы аҳәара азин рнапы ианиҵар акредиторцәа аишьҭагылара иахәаԥшны, аԥсахтәқәа ма даҽа афинанстә активқәа рзы аҳәара азин афинанстә сектор ахаҭарнак инапы ианиҵар, еиҿикаар иарбоу ауалԥшьақәа рнапы анҵара. 
  5. Абри ахәҭаҷ а-4-тәи апунктла иазгәаҭоу активқәеи ауалԥшьақәеи рнапы анҵараан амикрофинанстә организациа аликвидатор ила ишьақәыргылоу аҿҳәара аҩныҵҟа иашьашәалоу акредитор ма ауал зқәу дақәшаҳаҭымхар ма мап икыр актив ма ауалԥшьа даҽа хаҿык инапы анҵаразы, ақәшаҳаҭра автоматла иҟаҵоуп ҳәа иԥхьаӡахоит. 
  6. Амикрофинанстә организациа аликвидатор азинмчра имоуп аӡбарҭаҿ азыҳәа алаҵарала еимактәны иҟаиҵар амикрофинанстә организациа администратор ила амикрофинанстә организациа аликвидатор иаҭараанӡа шықәсык ала заа инагӡоу анагӡамҭа ма аилаӡара, даҳәар уи аԥыхра, абри иалҵшәаны амикрофинанстә организациа иадҳәалоу ахаҿқәа абри амикрофинанстә организациа ахарџьла ироузар амалтә хашәала ма рхы иадырхәазар иарбанызаалак аиҳара, апривилегиала ма азагхара, иарбану иахылҿиааз амикрофинанстә организациа ма уи акредиторцәа ааха рыҭара.
  7. Амикрофинанстә организациа аликвидациа иалгаанӡа аликвидациа апроцессаҿ иҟоу амикрофинанстә организациа иакьысуеит абри азакәан, “Қырҭтәыла амилаҭтә банк иазкны” Қырҭтәыла аоргантә закәан аҭаххарақәа. 
  8. Амикрофинанстә организациа аликвидациа апроцесс алгара ашьҭахь Қырҭтәыла амилаҭтә банк аиндивидуалтә административтә-азинтә акт иадгалахоит иашьашәалоу арегистрациа назыгӡоу аорган амикрофинанстә организациа аликвидациа арегистрациа, уи иашьашәалоу ареестр аҟынтә алхра иахықәкны.
  9. Аликвидациа арежимаҿ иҟоу амикрофинанстә организациа убриаамҭазы “Ахә змоу абӷьыцқәаны рҽеиҭакра иазкны” Қырҭтәыла азакәанла иҳәаақәҵоу аинициаторызар, амикрофинанстә организациахь аликвидациа апроцесс имҩаԥгахоит убриҵәҟьа азакәан 18-тәи, 20-тәи, 22-тәи ахәҭаҷқәа рыла ишьақәыргылоу ҷыдалатәи аԥҟаԥҵақәа разгәаҭарала. 
  Қырҭтәыла 2017 шықәса ԥхынҷкәынмза 23 азакәан №1899 - авебдаҟьа, 11.01.2018 ш.
  Қырҭтәыла 2023 шықәса жәабранмза 22 азакәан №1803 - авебдаҟьа, 10.03.2023 ш.
  Қырҭтәыла 2023 шықәса ԥхынҷкәынмза 15 азакәан №3933 - авебдаҟьа, 27.12.2023 ш.


  Ахәҭаҷ 10². Амикрофинанстә организациа акоммерциатә банкны ма амикробанкны аҽеиҭакра
  1. Амикрофинанстә организациа, иарбану акционертә уаажәлара азинтә формала иаԥҵоу аиуристтә хаҿы иоуп, азинмчра амоуп иаԥсахыр ауранагӡаратә маҭәар, Қырҭтәыла амилаҭтә банкахь ахырхара ҟанаҵар Қырҭтәыла азакәанԥҵарала ишьақәыргылоу аҵасла абанктә ауранагӡара алицензиа ма амикробанк ауранагӡара алицензиа аиуразы.
  2. Қырҭтәыла амилаҭтә банк ала абанктә ауранагӡара алицензиа ма амикробанк ауранагӡара алицензиа аҭара иазкны аӡбамҭа ашьҭыхраанӡа амикрофинанстә организациа иааҟәымҵӡакәа инанагӡоит амикрофинанстә ауранагӡара, уи иакьысуеит абри азакәанла ишьақәыргылоу аҭаххарақәа.
  3. Қырҭтәыла амилаҭтә банк абанктә ауранагӡара алицензиа ма амикробанк ауранагӡара алицензиа аҭара иазкны иҵоуроу аӡбамҭа иацны ишьҭнахыр аӡбамҭа амикрофинанстә организациа арегистрациа ақәхра иазкны. Амикрофинанстә организациа арегистрациа ишаақәыххазҵәҟьа уи азинеиҭныԥсахҩыс иҟалоит иашьашәалоу акоммерциатә банк ма амикробанк. Абанктә ауранагӡара алицензиа ма амикробанк ауранагӡара алицензиа аҭараз мап ацәкраан амикрофинанстә организациа инанагӡоит ауранагӡара абри азакәанла ишьақәыргылоу аҵасла.
  Қырҭтәыла 2023 шықәса жәабранмза 22 азакәан №1803 - авебдаҟьа, 10.03.2023 ш.


  Ахәҭаҷ 11. Еиҭасуа аԥҟаԥҵақәа 
  1. Абри азакәан аусура ишаалагазҵәҟьа инаплактәым аиуристтә хаҿы истатусла арегистрациа зызуу амикрофинанстә организациақәа рыла аҭакԥхықәраз аԥкра змоу уаажәлара ма акционертә уаажәлара аԥҵараан абри амикрофинанстә организациақәа рыстатутқәа рыла иҳәаақәҵоу азинмчра змоу аорганқәа азин рымоуп рхатә аӡбамҭақәа рыла ишьақәдыргылар аҭакԥхықәраз аԥкра змоу уаажәлара ма акционертә уаажәлара рыстатуттә капитал ахыԥхьаӡара абри азакәан а-6-тәи ахәҭаҷ иашьашәаланы (акассациатә уаажәлара азы ишьақәдыргылар акциақәа инормалу рыхәԥса). 
  2. Астатуттә капиталаҿ аԥара иатәым алаҵамҭа алаҵараан абри азакәан аусура иалагаанӡа инаплактәым аиуристтә хаҿы истатусла арегистрациа зызуу амикрофинанстә организациақәа 2007 шықәса жьҭаарамза 30 аҟынӡа инарыгӡарц иашьашәалоу амал аудитортә ахәшьараҭара. 
  3. Абри азакәан аусура иалагаанӡа инаплактәым аиуристтә хаҿы истатусла арегистрациа зызуу амикрофинанстә организациақәа рыстатутқәа рыла иҳәаақәҵоу азинмчра змоу аорганқәа ироурц азин, ирҭиир абри амикрофинанстә организациақәа рыла иаԥҵоу уаажәларақәа рыхәҭаақәа (акуиақәа), ишьақәдыргыларц урҭ рыҭиира аҵас.
  4. Абри азакәан аусура иалагаанӡа инаплактәым аиуристтә хаҿы истатусла арегистрациа зызуу амикрофинанстә организациақәа 2007 шықәса ԥхынҷкәынмза 31 аҟынӡа иркьысӡом Қырҭтәыла атәылауаҩратә кодекс 33-тәи ахәҭаҷ а-2-тәи ахәҭала иазгәаҭоу аҭаххарақәа.
  Қырҭтәыла 2007 шықәса ԥхынгәымза 11  азакәан №5254 - ССМI, №29, 27.07.2007 ш., ахәҭаҷ 313


  Ахәҭаҷ 12. Аҵыхәтәантәи аԥҟаԥҵа 
  Абри азакәан аусура иалагарц иашаарыларҵәахазҵәҟьа.



  Қырҭтәыла апрезидент                         М. Саакашвили 
  Қарҭ,

